
Annotatsiya: ushbu maqolada milliy iqtisodiyotga xorijiy investitsiyalarni jalb qilishda 

soliqlarning o’rni to’g’risida kerakli ma’lumotlar berib o’tilgan, shuningdek soliqlarning dolzarbligi 

yoritib berilgan hamda bu bo’yicha tegishli xulosa va takliflar mavjud.  

Kalit so’zlar: milliy iqtisodiyot, investitsiya, soliqlar. 

 

Soliq davlat yoki mahalliy boshqaruv faoliyatini ta’minlash uchun davlat organlari tomonidan tashkilot 

va jismoniy shaxslardan yig’ib olinadigan to‘lovga aytiladi. Davlat budjeti daromadlar qismining 

asosiy manbai soliqlar hisoblanadi. Shuningdek, soliq iqtisodiy turkum sifatida, sof daromadning bir 

qismini budjetga jalb qilish shakli bo‘lib, moliyaviy munosabatlarning tarkibiy qismini tashkil qiladi. 

Soliq yordamida milliy daromadning tegishli qismi taqsimlanadi va qayta taqsimlanadi. Davlat 

tomonidan olinadigan soliqlar hamda ularning tashkil qilinish shakl va usullari birgalikda soliq tizimini 

tashkil qiladi. Milliy iqtisodiyotda soliqlar quyidagi uchta muhim vazifani bajaradi: 

1. Davlat xarajatlarini moliyalashtirish (fiskal vazifasi); 

2. Ijtimoiy tanglikni yumshatish (ijtimoiy vazifasi); 

3. Iqtisodiyotni tartibga solish (tartibga solish vazifasi). 

Soliqlar obyektiv taqsimlash munosabatlari orqali ijtimioy ishlab chiqarishning hamma 

jabxalaridaqatnashadi va ishlab chiqarish munosabatlariga aylanadi. Shunday ekan, ular iqtisodiy 

bazasini ifodalaydi. Shuning uchun soliqlar orqali ishlab chiqarishni qiziqtirish, tovar ishlab chiqarish 

va iste’mol ni ko‘paytirish yoki bahzi xolatlarda kerak bo‘lsa, cheklash maqsadida foydalanish 

mumkin. 

Hozirgi kunda O‘zbekiston iqtisodiyotiga xorijiy investitsiyalar oqimining jadal sur’atlarda o‘sishini 

quyidagi omillar belgilab bermoqda:  

1. mamlakatdagi investitsiya muhitining barqarorligi;  

2. valyuta kursini tartibga solishdagi ijobiy o‘zgarishlar;  

3. mamlakatning soliq mexanizimini takomillashtirishning aniq yo‘nalishlari belgilanganligi;  

4. soliq qonunchiligida xorijiy investitsiyalarning faoliyatini tartibga soluvchi qaror va qonunlarning 

ishlab chiqilganligi;  

5. jahon tovar bozorlaridagi eksportyorlar uchun qulay narx konyukturasining vujudga kelganligi. 

O‘zbekiston Respublikasining "Investitsiyalar va investitsiya faoliyati to‘g‘risida”gi Qonunini samarali 

ijro etilishi uchun investorlar bilan Investitsiyalar va tashqi savdo vazirligi, hokimliklar, xorijdagi 

diplomatik vakolatxonalar va tijorat banklari rahbarlari o‘rinbosarlaridan iborat bo‘lgan davlat 

hokimiyat organlari hamkorligining 4 bosqichli mexanizmi muvaffaqiyatli yo‘lga qo‘yilgan. Ushbu 

mexanizm investorlarning barcha so‘rovlariga tezkor javob qaytarish va qonunda nazarda tutilgan 

chora-tadbirlar amalga oshirilishining samaradorligini kerakli tarzda nazorat qilish imkonini beradi. 

                                                           
1 Osiyo xalqaro universiteti 

Shu nuqtai nazardan, Yevropa tiklanish va taraqqiyot bankining ko‘magi bilan tuzilgan, Respublikada 

faoliyat yuritayotgan investorlar bilan bevosita muloqotni taʼminlaydigan O‘zbekiston Respublikasi 

Prezidenti huzuridagi Xorijiy investorlar kengashining rolini taʼkidlash muhim ahamiyatga ega. 

Bundan tashqari, Prezidentimizning “O‘zbekiston Respublikasining 2021-2023 yillarga mo‘ljallangan 

investitsiya dasturini amalga oshirish chora-tadbirlari to‘g‘risida”gi hamda “O‘zbekiston 

Respublikasining 2023-2025 yillarga mo‘ljallangan investitsiya dasturini amalga oshirish chora-

tadbirlari to‘g‘risida”gi qarorlari ijrosi iqtisodiyotimizga mahalliy va xorijiy investitsiya oqimini keng 

jalb qilish imkoniyatini yaratib beryapti, desak mubolag‘a bo‘lmaydi. Shu bilan birga, jahon amaliyoti 

va tajribasi shuni ko‘rsatadiki, biznesning investitsiya va innovatsion faoliyatiga to‘sqinlik qilayotgan 

muammolarni endi oddiy vositalar bilan, yaʼni imtiyozlar berish yoki yangi deklarativ meʼyorlarni 

nashr etish bilan hal qilishning imkoni yo‘q. 

Xususiy investitsiyalarni faollashtirish uchun tadbirkorlik faoliyatini erkinlashtirish talab etiladi. 

Biznes bilan doimiy muloqot, muayyan sektorlarning rivojlanishiga to‘sqinlik qiladigan to‘siqlarni 

aniqlash va yengib o‘tish bo‘yicha astoydil ish olib borish kerak. Shu munosabat bilan quyidagi 

yo‘nalishlar bo‘yicha faol ish olib borilmoqda. 

Birinchidan: хorijiy investitsiyalar ishtirokidagi korхona ustav fondidagi хorijiy qoʻyilmalarning eng 

kam miqdorini pasaytirish rejalashtirilmoqda. Hozir tashkilotlarni хorijiy investitsiyalar ishtirokidagi 

korхonalar deb tan olish mezonlaridan biri – kamida 30% miqdoridagi хorijiy ulushning mavjudligi 

hisoblanadi. Ushbu chegarani 15%gacha pasaytiradilar. 

Ikkinchidan: хorijiy investitsiyalar ishtirokidagi korхonalar ustav fondidagi yuqorida koʻrsatilgan 

ulush egasi хorijiy yuridik shaхs boʻlishi kerakligi haqidagi talab bekor qilinadi. Shu tariqa, investorlar 

– jismoniy shaхslar uchun imkoniyatlar kengayadi. 

Uchinchidan: хorijiy investitsiyalar ishtirokidagi korхonalar ustav fondining eng kam miqdori 600 mln 

soʻmdan 400 mln soʻmgacha pasaytiriladi. 

 Xorijiy investitsiyalar ishtirokidagi korхonalarni davlat roʻyхatidan oʻtkazganlik uchun davlat boji 

miqdori 3 baravar pasaytiriladi.  

To‘rtinchidan: хorijiy tijorat tashkilotlarining vakolatхonalarini akkreditatsiya qilish muddati 1–3 

yildan 5 yilga oshiriladi. Akkreditatsiya qilganlik uchun toʻlov esa aksincha 3 baravar, 1200 AQSh 

dollaridan 400 AQSh dollarigacha pasaytiriladi. 

Investitsiya muhiti mamlakatdagi barcha faoliyat sohalariga taʼsir ko‘rsatishini inobatga olgan holda, 

islohotlar ko‘lami iqtisodiy, institutsional, taʼlim, sog‘liqni saqlash, qishloq xo‘jaligi, suv taʼminoti, 

energetika, transport va boshqa yo‘nalishlarni qamrab oldi. 

Xorijiy fuqarolar va fuqaroligi boʻlmagan shaхslar quyidagilarni хarid qilish koʻrinishida 

Oʻzbekistonga kamida 200 ming AQSh dollarini investitsiya qilganlarida: 

 yashash uchun moʻljallangan koʻchmas mulk ob’yektlarini – yashash uchun guvohnoma 

soddalashtirilgan tartibda beriladi; 

 хoʻjalik jamiyatlarining aksiyalari va ulushlarini, shuningdek хorijiy korхona tashkil etganda – 

respublika hududidan chiqish zaruratisiz amal qilish muddatini cheklanmagan miqdorda uzaytirish 

imkoniyati bilan 3 yilgacha muddatga koʻp martalik viza beriladi. 

Bugungi kunda investitsiyalar oqimi taraqqiy etgan mamlakatlardan rivojlanayotgan mamlakatlar 

iqtisodiyotiga faol yo‘naltirilayotganligining guvohi bo‘lmoqdamiz. Natijada rivojlanayotgan 

mamlakatlar iqtisodiyotida to‘g‘ridan-to‘g‘ri investitsiyalar ulushi keskin oshib bormoqda. O‘z 

navbatida, investitsiyalar samaradorligini oshirish bilan bog‘liq ko‘plab muammolar mavjudligi 

investitsiya loyihalarini boshqarishni takomillashtirish zaruratini belgilab beruvchi asosiy omillardan 

biri bo‘lib qolmoqda. Ayni paytda, jahon amaliyotida xorijiy investitsiyalarni jalb etish va ularni 

iqtisodiyotning istiqbolli va yuqori texnologiyalarga asoslangan tarmoqlariga joylashtirish 

mexanizmlarini maqbullashtirish, investitsiya loyihalarini umummilliy va mintaqaviy darajada 

venchurli moliyalashtirish amaliyotini rivojlantirish, investitsiya muhiti jozibadorligini oshirish va 

investitsiya faoliyatini moliyaviy boshqarish vositalarining o‘zaro muvofiqligini taʼminlash muhim 

ahamiyat kasb etmoqda.  

Investitsiya loyihalarini samarali boshqarivi bo‘yicha O‘zbekiston Respublikasi Prezidenti Sh.M. 

Mirziyoyev “Biz iqtisodiyotimizga sarmoya kiritishga intiladigan investorlar uchun hududlar va 

tarmoqlar boʻyicha investitsiya loyihalarini puxta shakllantira olsak, bu masalada ijobiy natijaga 

erishish mumkin, - deya ta’kidlab o‘tdilar. Darhaqiqat, Prezident to‘g‘ridan-to‘g‘ri xorijiy 

investitsiyalar ishtirokidagi loyihalarni so‘zsiz amalga oshirish, chet ellik investorlarga har tomonlama 

yordam berish hukumatning eng muhim vazifasi bo‘lishi kerakligini taʼkidladi. Investitsiyalarning 

asosiy qismini o‘zlashtirishni yilning oxirgi oylariga surish amaliyotiga chek qo‘yib, barcha tarmoqlar 

va hududlarda buni birinchi yarim yillikda kamida 35 foizga, to‘qqiz oylikda 70 foizga yetkazish 

zarurligi qayd etildi.  

2022 yilgi Investitsiya dasturiga 16,6 milliard dollarlik 3 mingdan ziyod loyiha kiritilgan. Bu 2021 

yilga nisbatan 16 foiz koʻpdir. Jumladan, joriy yilgi Investitsiya dasturi doirasida umumiy qiymati 3,2 

milliard dollar boʻlgan 140 ta ishlab chiqarish quvvatini foydalanishga topshirish rejalashtirilgan. 

Xususan, mamlakatimiz mintaqalarida investitsiya faoliyatini tashkil qilish xususiyatlari, investitsiya 

loyihalarini moliyalashtirishda mintaqaviy venchurli fondlar faoliyatini tashkil etish, investitsiya 

loyihalarini kreditlashda sindikatlangan kreditlarni ajratish mexanizmlarini takomillashtirish, 

investitsiya faoliyatini tashkil etishda ichki resurslar, jumladan, aholi jamg‘armalaridan foydalanish 

samaradorligini oshirish kabi masalalarga muhim ahamiyat qaratish lozim.  

Tijorat banklari tomonidan yirik investitsiya loyihalarini sindikatli kreditlash usulini takomillashtirish 

banklarning uzoq muddatli resurs bazasini mustahkamlashni talab etadi. Buning uchun Markaziy 

bankning tijorat banklari uzoq muddatli depozitlariga nisbatan belgilangan majburiy zaxira stavkalarini 

pasaytirish hamda davlatga tegishli pul mablag‘larini iqtisodiyotning tayanch tarmoqlarida sindikatli 

kreditlashni amalga oshirayotgan tijorat banklariga uzoq muddatli depozit sifatida joylashtirish hamda 

yuqori samarali loyihalarga berilgan kreditlarni sekyuritizatsiyalash orqali mablag‘larni jalb etish 

banklarning investitsion loyihalarini moliyalashtirish imkoniyatlarini oshiradi. 

